वार्षिक परीक्षा (2022-23)
कक्षा- नवमी (हिन्दी)				Date: 25/02/2023 		समय-3 घंटे                       अंक- 80

निर्देश- 1) इस प्रश्न पत्र के 2 खंड हैं- क और ख।
           2) दोनों खंडों के प्रश्नों के उत्तर देना अनिवार्य है।
           3) यथासंभव प्रत्येक खंड के उत्तर क्रमशः दीजिए।
‘ खंड- क' ( बहुविकल्पी प्रश्न )
प्र.1- निम्नलिखित गद्यांश को ध्यानपूर्वक पढ़कर पूछे गए प्रश्नों के उत्तर के लिए सही विकल्प चुनिए-		1*5=5
“ सभी मनुष्य स्वभाव से ही साहित्य-सृष्टा नहीं होते, पर साहित्य प्रेमी होते हैं। मनुष्य का स्वभाव ही है सुंदर देखने का।घी का लड्डू टेढ़ा भी मीठा ही होता है, पर मनुष्य गोल बनाकर उसे सुंदर कर लेता है। मूर्ख-से-मूर्ख हलवाई के यहां भी गोल लड्डू ही प्राप्त होता है; लेकिन सुंदरता को सदा-सर्वदा तलाश करने की शक्ति साधना के द्वारा प्राप्त होती है। उच्छृंखलता और सौंदर्य- बोध में अंतर है। बोध का संबंध बुद्धि से है। इसलिए सौंदर्य बोध मनुष्य के बुद्धि-विवेक से जुड़ा है ।मनुष्य की बुद्धि ही सौंदर्य की धारणा करती है। चाहे कोई सौंदर्य के तत्व ना बता पाए,पर सुंदर क्या है इसे वह जानता है। यह उसकी बुद्धि और अनुभव से तय होता है। अनुभव से ही वह किसी वस्तु, दृश्य, पंक्ति या ध्वनि को सुंदर मानता है। मगर सुंदरता के साथ कल्याण का तत्व भी है।मानव अपने अनुभव से उसे सुंदर मानने से बचता है, जो कल्याणकारी ना हो। कोई विषैली वस्तु या दुष्ट व्यक्ति देखने में कैसा भी हो, उसे सुंदर कहने वाले कम होंगे।वही साहित्य नहीं माना जाता इसलिए सौंदर्य बोध शिवत्व बोध से जुड़ा हुआ है।बिगड़े दिमाग का युवक पराई बहू-बेटियों के घूरने को भी सौंदर्य प्रेम कहा करता है, हालांकि यह संसार की सर्वाधिक असुंदर बात है। सुंदरता सामंजस्य में होती है और सामंजस्य का अर्थ होता है, किसी चीज का बहुत अधिक और किसी का बहुत कम ना होना। इसमें संयम की बड़ी जरूरत है इसलिए सौंदर्य- प्रेम में संयम होता है, उच्छृंखलता नहीं। इस विषय में भी साहित्य ही हमारा मार्गदर्शक हो सकता है।जो आदमी दूसरों के भावों का आदर नहीं जानता, उसे दूसरे से भी सद्भावना की आशा नहीं करनी चाहिए। मनुष्य कुछ ऐसी जटिलताओं में आ फंसा है कि उसके भावों को ठीक-ठीक पहचानना हर समय सुकर नहीं होता। ऐसी अवस्था में हमें मनीषियों के चिंतन का सहारा लेना पड़ता है। इस दिशा में साहित्य के अलावा दूसरा उपाय नहीं है। मनुष्य की सर्वोत्तम कृति साहित्य है और उसे मनुष्य पद का अधिकारी बने रहने के लिए साहित्य ही एकमात्र सहारा है। यहां साहित्य से हमारा मतलब उसकी सब तरह की सात्विक चिंतन- धारा से है।
क) साहित्य-सृष्टा का क्या अर्थ है?
 i) साहित्य का सृजन करने वाला 		 ii) साहित्य का अध्ययन करने वाला		
iii) साहित्यिक जीवन जीने वाला		iv) उपरोक्त सभी।
ख) उच्छृंखलता और सौंदर्य-बोध में क्या अंतर है?
 i) उच्छृंखलता में नियमों का पालन होता है, सौंदर्य बोध में संयम होता है।
ii) उच्छृंखलता में नियम पालन नहीं होता जबकि सौंदर्य बोध में संयम होता है।
iii) उच्छृंखलता में नियम पालन होता है, सौंदर्य बोध में संयम नहीं होता है।
iv) उपरोक्त सभी।
ग) अनुच्छेद में संसार की सर्वाधिक असुंदर बात है-
i) पराई बेटी- बहुओं को घूरना		ii) सौंदर्य बोध के नाम पर उच्छृंखलता
iii) (i) और (ii) दोनों			iv) इनमें से कोई नहीं।
घ) साहित्य प्रेमी कौन होते हैं?
i) साहित्य का आस्वादन करने वाला	ii) साहित्य की पुस्तक रखने वाला
iii) साहित्य का आयोजन करने वाला	iv) उपर्युक्त सभी।
ङ) साहित्य शब्द का क्या अर्थ है?
i) भाषा के माध्यम से अपनी अनुभूति व्यक्त करना			ii) साथ होने की अवस्था
iii) (i) और (ii) दोनों						iv) उपर्युक्त कोई नहीं।
प्र.2- निम्नलिखित काव्यांश को पढ़कर पूछे गए प्रश्नों के उत्तर के लिए सही विकल्प चुनिए- 			1*5=5
“ उषा की लाली में
  अभी से गए निखर
  हिमगिरि के कनक शिखर
 आगे बढ़ा शिशु रवि
  बदली छवि, बदली छवि
  देखता रह गया अपलक कवि
  डर था, प्रतिपल
  अपरुप यह जादुई आभा
  जाए ना निखर, जाए ना निखर!!
  उषा की लाली में
  भले हो उठे थे निखर
  हिमगिरि के कनक शिखर।“
1) प्रस्तुत काव्यांश में किस बेला का वर्णन है?
i) दोपहर  			ii) प्रातः काल   		iii) रात्रि  		iv) संध्या
2) शिशु रवि से कवि का अभिप्राय है-
i) अभी-अभी उदित हुआ रवि	ii) रवि का शिशु		iii) छोटा रवि 		iv) सुंदर रवि
3) कवि को किस बात का डर है?  
i) रवि खो ना जाए		ii) हिमालय बिखर न जाए	   iii) गर्मी बढ़ ना जाए	iv) वह जादुई सौंदर्य कहीं समाप्त न हो जाए।
4) ‘अपलक’ देखने का क्या अर्थ है?
i) पलक झपकाकर देखना			iii) पलकें बंद करके देखना	
ii)  नेत्र खोलकर देखना			iv) बिना पलक झपकाने एकटक देखना
5) काव्यांश का उचित शीर्षक होगा-
i) कनक शिखर		ii) उषाकाल		iii) जादुई आभा		iv) बदलती छवि।   
अथवा
“शांति नहीं तब तक,जब तक
सुख -भाग न नर का  सम हो
नहीं किसी को बहुत अधिक हो,
नहीं किसी को कम हो।
ऐसी शांति राज्य करती है
तन पर नहीं, हृदय पर,
नर के ऊंचे विश्वासों पर, 
श्रद्धा, भक्ति,प्रणय पर।
न्याय शांति का प्रथम न्यास है,
जब तक न्याय न आता,
जैसा भी हो महल शांति का
सुदृढ़ नहीं रह पाता।“
1) शांति तब तक स्थापित नहीं होती जब तक:-
i) सबको समान सुख ना मिले    		ii) सबको समान दुख ना मिले
iii) सबके मन शांत ना हो       		iv) सबका धन पास ना हो
2) श्रद्धा, भक्ति और ह्रदय पर अधिकार कैसे संभव है?
i)कपट से         	ii) बड़ी बड़ी बातों से		iii)अन्याय से              		iv) समानता द्वारा स्थापित शांति से
3) समानता पर आधारित शांति राज करती है-
i)हृदय पर               	ii) मानव के विश्वासों पर		iii) श्रद्धा और भक्ति पर   		iv) उपर्युक्त सभी पर
4) अशांति का कारण प्रायः होता है-
i)अन्याय  		ii) न्याय  			iii) महत्त्व   			iv) समानता
 ङ) “ न्याय शांति का प्रथम न्यास हैं” का आशय है-
   i) न्याय की बातें व्यर्थ हैं    		ii) शांति स्थापना का आधार न्याय पूर्ण व्यवहार है
iii) अन्याय से कोई हानि नहीं होती   	iv) न्यायी व्यक्ति सदा असफल रहता है।
(व्यवहारिक व्याकरण)
प्र.3- निर्देशानुसार किन्ही चार प्रश्नों  के उत्तर दिए गए विकल्पों से चुनिए-        			1*4=4
1) ‘अभ्युदय' शब्द में प्रयुक्त उपसर्ग है-
     i)अ    	ii) अभ्य   		iii) अभि    	iv) अभ

 ख) 'निराशा' शब्द में उपसर्ग एवं मूल- शब्द की सही जोड़ी है-
   i)निर् व आशा   	ii) नि व राशा   			iii)निरा व शा  		iv) नि:  व राशा
 ग) ‘नशीला' शब्द में प्रयुक्त प्रत्यय है- 
 i) ला   			 ii) ईला    			iii) शीला    		 iv) इला
घ)'परिचायक'शब्द में मूल शब्द व प्रत्यय की सही जोड़ी है-
i) परि व चयक  		ii) परि व चायक  			iii) परिचय व क	  	iv) परिचय व अक
ङ)’असामाजिक’ शब्द में उपसर्ग व प्रत्यय है-
  i) अ उपसर्ग और इक प्रत्यय   		ii) अ उपसर्ग और क प्रत्यय
iii) अ उपसर्ग और ईक प्रत्यय   		iv) आ उपसर्ग और क प्रत्यय
प्र.4- निम्नलिखित में से किन्ही 4 प्रश्नों के उत्तर दिए गए विकल्पों से चुनिए-     			1*4=4
1) ‘अमृतधारा' शब्द में समास व समास विग्रह की सही जोड़ी है-
  i) अमृत की धारा- द्विगु समास    		ii) अमृत है जो धारा- कर्मधारय समास
 iii) अमृत की धारा- तत्पुरुष समास   	iv) अमृत है जिसकी धारा- बहुव्रीहि समास
 ख)'त्रिफला' शब्द में समास है-
  i) द्विगु समास   		ii) कर्मधारय समास  	iii) द्वंद्व समास  		iv) अव्ययीभाव समास
 ग) प्रथम पूज्य देव हैं गजानन रेखांकित शब्द में समास है-
  i) कर्मधारय समास 	 ii) बहुव्रीहि समास   	iii) तत्पुरुष समास 	 iv) द्विगु समास
 घ) ‘मताधिकार’ शब्द का समास विग्रह होगा-
i) मत पर अधिकार  	ii) मत से अधिकार 	 iii)मत के लिए अधिकार  	iv) मत का अधिकार
ङ)बुरा है जो चरित्र' इसका सामासिक शब्द होगा-
  i) दुराचारी   		ii) दुश्चरित्र   		iii) दुर्व्यसनी   		iv) दु: चरित्र
प्र.5-निम्नलिखित में से किन्ही 4 प्रश्नों के उत्तर दिए गए विकल्पों से चुनिए-       			1*4=4
1) ‘लता मंगेशकर मधुर गीत गाती हैं।‘ वाक्य किस वाक्य भेद से संबंधित है?
  i)इच्छा वाचक   		ii) आज्ञा वाचक   		iii)विधान वाचक   	iv) संकेत वाचक
ख) ‘सविता किताब पढ़ती है।‘ इस वाक्य का संदेह वाचक रूप होगा-
 i) सविता किताब पढ़ रही होगी।    	ii) सविता तुम किताब पढ़ो।
iii) सविता किताब नहीं पढ़ रही होगी।  	iv) सविता किताब कक्षा में पढ़ती है।
2) विस्मय वाचक वाक्य किसे कहते हैं?
  i) जिन वाक्यों में प्रश्न किया जाए    		ii) जिन वाक्यों में आज्ञा, आदेश का भाव प्रकट हो
 iii) जिन वाक्यों में कार्य के निषेध का बोध हो 	iv) जिन वाक्यों में आश्चर्य, हर्ष, शोक, का भाव हो
3) अर्थ के आधार पर वाक्य के भेद होते हैं-
   i)4      	ii)  6    		iii)5     		iv) 8
घ) ‘काश! देवकीनंदन हिंदी पढ़ते।‘ वाक्य का प्रश्नवाचक रूप होगा-
    i) देवकीनंदन हिंदी पढ़ते हैं।   		ii) देवकीनंदन तुम हिंदी पढ़ो।
   iii) देवकीनंदन हिंदी नहीं पढ़ते हैं।  	iv) क्या देवकीनंदन हिंदी पढ़ते हैं?
ङ)‘वह आएगा तो मैं जाऊंगा।‘ वाक्य किस वाक्य भेद से संबंधित है-
   i) संकेत वाचक   	ii) इच्छा वाचक  		iii)  आज्ञा वाचक  	iv)   निषेध वाचक
प्र.6- निम्नलिखित में से किन्ही 4 प्रश्नों के उत्तर दिए गए विकल्पों से चुनिए-    				1*4=4
1) ‘अंबर- पनघट में डुबो रही, तारा- घट उषा- नागरी' पंक्ति में अलंकार है-
  i)उत्प्रेक्षा अलंकार    	ii)रूपक अलंकार   	iii) उपमा अलंकार  	iv)  यमक अलंकार
ख) श्लेष अलंकार का उदाहरण है-
i) काली घटा का घमंड घटा  	 ii) जहां गांठ तहां रस नहीं यह जानत सब कोइ
iii) सूर् समर करनी करहिं    	iv) पीपर पात सरिस मन डोला
2) अतिशयोक्ति अलंकार का उदाहरण है-
i) हरिपद कोमल कमल से				
ii) सुबरन को ढूंढत फिरत कवि, व्यभिचारी, चोर
iii) जिस वीरता से शत्रुओं का सामना उसने किया	
असमर्थ हो उसके कथन में मौन वाणी ले लिया।
iv) कनक कनक ते सौ गुनी मादकता अधिकाय
या खाए बौराए नर, वा पाए बौराए।
3) गुणों की समानता के कारण उपमेय में उपमान की संभावना या कल्पना की जाए वहां अलंकार होता है-
   i)अनुप्रास   		ii) श्लेष   		iii) अन्योक्ति   		iv)  उत्प्रेक्षा
घ) मानवीकरण अलंकार का उदाहरण है-
i) उषा उदास आती है मुख पीला ले जाती है।	ii) पानी गए ना उबरे मोती मानुष चून।
iii) मुख मयंक सम मंजु मनोहर।			iv) हे उत्तरा के धन ! रहो तुम उत्तरा के पास ही।
ङ)’माला फेरत जुग भया, गया न मन का फेर।
कर का मनका डार दे, मन का मनका फेर।। यह उदाहरण है-
i) यमक अलंकार का  		ii) रूपक अलंकार का 		iii) श्लेष अलंकार का  	iv) उपमा अलंकार का
प्र.7- निम्नलिखित गद्यांश को पढ़कर पूछे गए प्रश्नों के उत्तर दिए गए विकल्पों से चुनिए-         		1*5=5
   “ अंततः इस संस्कृति के फैलाव का परिणाम क्या होगा? यह गंभीर चिंता का विषय है। हमारे सीमित संसाधनों का घोर अपव्यय हो रहा है। जीवन की गुणवत्ता आलू के चिप्स से नहीं सुधरती। न बहुविज्ञापित शीतल पेयों से। भले ही वे अंतर्राष्ट्रीय हों। पीज़ा और बर्गर कितने ही आधुनिक हों, हैं वे कूड़ा खाद्य। समाज में वर्गों की दूरी बढ़ रही है, सामाजिक सरोकारों में कमी आ रही है। जीवन स्तर का यह बढ़ता अंतर आक्रोश और अशांति को जन्म दे रहा है। जैसे-जैसे दिखावे की संस्कृति फैलेगी, सामाजिक अशांति भी बढ़ेगी। हमारी सांस्कृतिक अस्मिता का तो ह्रास हो ही रहा है हम लक्ष्य भ्रम से पीड़ित हैं। विकास के विराट उद्देश्य पीछे हट रहे हैं, हम झूठी तुष्टि के तात्कालिक लक्ष्यों का पीछा कर रहे हैं। मर्यादाएं टूट रही हैं, नैतिक मानदंड ढीले पड़ रहे हैं। व्यक्ति केन्द्रकता बढ़ रही है। स्वार्थ परमार्थ पर हावी हो रहा है। भोग की आकांक्षाएं आसमान को छू रही हैं। किस बिंदु पर रुकेगी यह दौड़?” 
2) गद्यांश में किस गंभीर चिंता की चर्चा है?
 i) उपभोक्तावाद की बढ़ती संस्कृति की       ii) पश्चिमी संस्कृति की
iii) बाजारवाद की                         	iv) पतनशील समाज की
3) इस अंश में लेखक ने कूड़ा खाद्य किसे कहा है?
i) पीज़ा को                   ii) बर्गर को		iii) आलू चिप्स को                    iv) i) और ii) दोनों को
4) समाज के विभिन्न वर्गों के बीच दूरी का क्या कारण है?
i) दिखावे की संस्कृति                	 ii) असमानता
   iii)उपरोक्त दोनों                         	 iv) भाईचारे की अधिकता
5) समाज में अशांति क्यों है?
i) धन की कमी                      		ii) उच्च तथा निम्न का अंतर
iii) आपसी सामंजस्य की कमी              	iv) उपरोक्त सभी
6) परमार्थ से क्या अभिप्राय है?
i) राजा प्रजा को ना सताए            		 ii) राजा प्रजा की आर्थिक स्थिति ठीक रखें
iii) राजा न्याय करें                      		 iv) प्रजा को दुश्मनों से बचाए।
 प्र.8- निम्नलिखित प्रश्नों के उत्तर दिए गए विकल्पों से चुनिए-                   					1*2=2
1) ‘लेकिन औरत जात पर सींग चलाना मना है'-यह कथन है-
i) मोती का               ii) गया का		iii) हीरा का                    iv) झूरी का
2) ‘प्रेमचंद के फटे जूते' पाठ के माध्यम से लेखक ने तीखा व्यंग्य किया है-
  i)समाज की अनेक विषमताओं और बुराइयों पर    ii)समाज की ग़रीबी पर
 iii) समाज के दिखावटी लोगों पर                	iv) कोई अन्य
प्र.9- निम्नलिखित काव्यांश को पढ़कर पूछे गए प्रश्नों के उत्तर दिए गए विकल्पों से चुनिए-  			1*5=5
“ क्यों हूक पड़ी
वेदना बोझ वाली- सी;
कोकिल बोलो तो!
क्या लूटा?
मृदुल वैभव की रखवाली-सी,
कोकिल बोलो तो!
क्या हुई बावली?
अर्द्ध रात्रि को चीखी,
कोकिल बोलो तो!
किस दवानल की
ज्वालाएं हैं दीखीं?
कोकिल बोलो तो!”
क)दावानल का क्या अर्थ है?
 i)घर में लगने वाली आग  		 ii) जंगल में अपने आप लगने वाली आग
 iii) बाजार में लगने वाली आग   	iv) पड़ोस में लगने वाली आग
 ख)कोयल आधी रात में कूकने की बजाय क्यों हूक उठी?                                                      
  i) वह ब्रिटिश शासन के अधीन कूकना भूल गई है।		  ii) उसे भारतीयों की परतंत्रता के कष्ट का आभास है।
  iii) ब्रिटिश शासन के अत्याचार से वह बहुत दुखी है।	  iv)उपरोक्त सभी।
 ग)कवि ने कोयल को बावली क्यों कहा है?
  i) कोयल का आधी रात को कूकना आश्चर्यजनक था।	  ii) कोयल की कूक अर्द्ध रात्रि में कवि को बड़ी मधुर लग रही है।
iii) कोयल आम के पेड़ पर बैठकर कूक रही थी।		  iv)इनमें से कोई नहीं।
 घ)’मृदुल वैभव की रखवाली- सी' में अलंकार है- 
  i)उत्प्रेक्षा अलंकार   	ii)रूपक अलंकार  	iii)अनुप्रास अलंकार   iv) उपमा अलंकार
ङ)उपर्युक्त पंक्तियां कहां से ली गई हैं? इस के कवि कौन हैं?
 i)सवैये ‌-कवि रसखान    				ii)साखियां व सबद- कबीर
iii) कैदी और कोकिला- माखनलाल चतुर्वेदी    	iv) मेघ आए- सर्वेश्वर दयाल सक्सेना
प्र.10- निम्नलिखित प्रश्नों के उत्तर दिए गए विकल्पों से चुनिए-  						1*2=2
  क) कवि को बच्चों का काम पर जाना भयानक क्यों लग रहा है?
     i) भावी पीढ़ी शारीरिक एवं मानसिक रूप से कमजोर होगी।
    ii) बच्चों को मूलभूत सुविधाएं नहीं मिल रही हैं।
    iii)बच्चों के मौलिक अधिकारों का हनन हो रहा है।
    iv)उपर्युक्त सभी।
  ख) कवयित्री ललद्यद ज्ञानी को क्या जानने की प्रेरणा देती हैं?
    i) अपने कर्मों को जानने की      			ii) अपनी पहचान बनाने की
   iii) अंतःकरण की पवित्रता को जानने की   	iv) अपनी हैसियत जानने की।
' खंड- ब'(वर्णनात्मक प्रश्न)
प्र.11- निम्नलिखित प्रश्नों में से किन्ही तीन के उत्तर 25-30 शब्दों में लिखिए-  				2*3=6
    क)लेखक को भिखारी के वेश में यात्रा क्यों करनी पड़ी? ‘ल्हासा की ओर' पाठ के आधार पर बताइए।
    ख)लेखक जाबिर हुसैन ने ‘सांवले सपनों की याद' पाठ में अंतहीन सफर किसे कहा है और क्यों?
    ग)महादेवी जी के संबंध में उनके बाबा के कैसे विचार थे? ‘मेरे बचपन के दिन' पाठ के आधार पर लिखिए।
    घ) टीले को बचाकर बाजू से निकलने से लेखक का क्या आशय है? ‘प्रेमचंद के फटे जूते' पाठ के आधार पर लिखिए।
प्र.12- निम्नलिखित प्रश्नों में से किन्हीं तीन के उत्तर 25-30 शब्दों में लिखिए-  				2*3=6
    क)कबीर ने ईश्वर प्राप्ति के लिए किन प्रचलित विश्वासों का खंडन किया है?
    ख)बंद द्वार की सांकल खोलने के लिए ललद्यद ने क्या उपाय सुझाया है?
    ग)’बच्चे काम पर जा रहे हैं' कविता के आधार पर बताइए की सुविधा और मनोरंजन के उपकरणों से बच्चे वंचित क्यों है?
    घ)ब्रजभूमि के प्रति कवि रसखान का प्रेम किन-किन रूपों में अभिव्यक्त हुआ है?
[bookmark: _GoBack]प्र.13- निम्नलिखित प्रश्नों में से किन्ही दो के उत्तर 50-60 शब्दों में लिखिए-    				    4*2=8
    क)अपनी कल्पना से लिखिए कि लेखिका की परदादी ने पतोहू के लिए पहले बच्चे के रूप में लड़की पैदा होने की मन्नत क्यों मांगी? ‘मेरे संग की औरतें' पाठ के आधार पर लिखिए।
   ख)खरीद बिक्री बंद हो चुकने पर भी पान की बिक्री अचानक क्यों बढ़ गई थी?’इस जल प्रलय में' पाठ के आधार पर लिखिए।
   ग)’रीढ़ की हड्डी' एकांकी के आधार पर रामस्वरूप और गोपाल प्रसाद की चारित्रिक विशेषताएं बताइए।
प्र.14-निम्नलिखित विषयों में से किसी एक पर दिए गए संकेत बिंदु के आधार पर 120 शब्दों में अनुच्छेद लिखिए-     6*1=6
    क)अनुशासन का महत्त्व
           संकेत-बिन्दु:- अनुशासन सफलता की कुंजी है, अनुशासन बद्ध प्रकृति, समाज में अनुशासन।
     ख) प्रकृति हमारी धरोहर है
           संकेत-बिन्दु:- प्रकृति ईश्वर का अमूल्य उपहार, संसाधनों का भंडार, प्रकृति संरक्षण हमारा दायित्व।
      ग) नई सदी का नया भारत
          संकेत-बिन्दु:- 21वीं सदी का भारत, आधुनिकता की तस्वीर, सुखी एवं समृद्ध भारत।
प्र.15- दुर्घटनाग्रस्त हो जाने पर अपने मित्र को सांत्वना देते हुए लगभग 100 शब्दों में एक पत्र लिखिए। 			5*1=5
अथवा
          वृक्षों की अनियंत्रित कटाई को रोकने के लिए अपने क्षेत्र के वन अधिकारी को लगभग 100 शब्दों में एक पत्र लिखिए।
प्र.16- ‘मेहनत का फल' विषय पर लगभग 100 शब्दों में एक लघु कथा, उससे मिलने वाली शिक्षा के साथ प  लिखिए।	5*1=5
अथवा
       आपने एक सप्ताह पहले लोकप्रिय कंपनी का फ्रिज खरीदा। वह ठीक ढंग से काम नहीं कर रहा है। कंपनी के मैनेजर को लगभग 100 शब्दों में ई-मेल लिखिए।
प्र.17- दुकानदार द्वारा गलत तौलने पर ग्राहक और दुकानदार के बीच होने वाले विवाद को लगभग 100 शब्दों में संवाद के रूप में लिखिए।                    											4*1=4
अथवा
सिद्धांत अपार्टमेंट के सचिव की ओर से अपनी सोसाइटी के सदस्यों की बैठक की जानकारी देने के लिए लगभग 80 शब्दों में सूचना तैयार कीजिए।

